
Bwletin Newyddion Y Brifysgol Agored yng Nghymru
Rhifyn 9
Hydref 2009 – I gael rhagor o wybodaeth am unrhyw un o'r straeon newyddion a'r digwyddiadau yn y bwletin hwn cysylltwch â Dewi Knight ar d.n.knight@open.ac.uk neu drwy ffonio 029 20 262 708
Mae’r Bwletin newyddion yng nghanllaw hygyrch i ddigwyddiadau i ddod a drefnir gan y Brifysgol neu sy'n gysylltiedig â hi, datblygiadau mewn AU rhan-amser yng Nghymru a newyddion am gyrsiau a staff yn y Brifysgol. 

Mae'r bwletin yn gipolwg ar weithgareddau a newyddion a allai fod o ddiddordeb i newyddiadurwyr, a'r rhai sydd yn y sectorau addysg, cyhoeddus, preifat a'r trydydd sector a myfyrwyr.

BUSNESAU BACH YNG NGHYMRU YN NODI'R GOSTYNGIAD GWAETHAF MEWN GWERTHIANNAU
Mae busnesau bach yng Nghymru yn nodi gostyngiadau o 41% mewn gwerthiannau yn ôl yr Arolwg Chwarterol diweddaraf o Fusnesau Bach ym Mhrydain gan Ysgol Fusnes y Brifysgol Agored mewn cydweithrediad â Banc Barclays a Chymdeithas y Cyfrifwyr Ardystiedig Siartredig.  
Dyma'r perfformiad gwaethaf a nodwyd yn y DU, ynghyd â Llundain, yn y flwyddyn hyd at ail chwarter 2009. Busnesau bach yng Nghymru yw'r rhai sy'n fwyaf tebygol o gwtogi ar eu lefelau cyflogaeth hefyd. Am y tro cyntaf mewn 25 mlynedd ers cychwyn yr arolwg, mae dros hanner y busnesau ledled y DU (52%) wedi gweld eu gwerthiannau yn gostwng, a'r hinsawdd economaidd (52%) a llif arian (34%) sy'n parhau i fod yn brif broblemau iddynt, fel ag y buont drwy gydol eleni. 

DIGWYDDIAD GWEITHIO GYDA'N GILYDD 
Bydd y Brifysgol Agored yn cynnal arddangosfa Gweithio Gyda'n Gilydd ar 26ain Tachwedd yng Ngwesty Dewi Sant ym Mae Caerdydd. Mae'n rhad ac am ddim i fynychu a bydd yn gyfle i archwilio a rhannu cyfleoedd ym meysydd ymchwil a datblygu. Cynhelir digwyddiad yng Ngogledd Cymru ar 24ain Mawrth yn Neganwy. I archebu lle, ewch i; www.open.ac.uk/wales/workingtogetherevents.

ARWEINYDD BUSNES BYD-EANG YN DATHLU EI FIS CYNTAF FEL YR IS-GANGHELLOR NEWYDD
Bydd Martin Bean, pumed Is-Ganghellor y Brifysgol Agored yn cwblhau ei fis cyntaf yn ei swydd ar Tachwedd 1af. Mae Martin yn ymuno o'r sector preifat gyda dros 20 mlynedd o brofiad ym meysydd hyfforddiant ac addysg, ac mae wedi meddu ar swyddi uchel yng Ngogledd America, Asia'r Cefnfor Tawel ac Ewrop.  
Dywedodd: "Mae'r Brifysgol Agored wir yn sefydliad unigryw sydd wedi harneisio grym technoleg ac wedi gweddnewid y ffordd y mae pobl yn cael gafael ar gyfleoedd addysgiadol o'r safon uchaf. Mae ei chenhadaeth a'i dulliau dysgu yn fwy perthnasol heddiw i anghenion cymdeithas a'r potensial a gynigir gan dechnoleg nag y bu erioed o'r blaen."
DIGWYDDIADAU Y BRIFYSGOL AGORED YNG NGHYMRU

Mae'r Brifysgol Agored yn cynnal seminar (19eg o Dachwedd) yn ein Canolfan Cenedlaethol ar recriwtio, a chadw myfyrwyr o grwpiau duon a lleiafrifoedd ethnig ynghŷd â'u cyrheuddiad, a bydd yn cynnwys sefydliadau cymunedol a staff y Brifysgol Agored. Rydyn hefyd yn cymryd rhan yn digwyddiadau GO Wales a JobServe Live, Arena Rhyngwladol Caerdydd 4/5ed o Dachwedd, a Chynhadledd Gynrychiolwyr y Gronfa Ddysgu yn Abertawe ar y 13/14eg o Dachwedd.

Y BRIFYSGOL AGORED AR Y GEIRIADUR AR-LEIN WORDIA.COM
Y Brifysgol Agored yw'r Brifysgol gyntaf i gydweithio â Wordia.com, y geiriadur gweledol ar lein, ar ôl lansio wythnos o fideos thematig ym mis Hydref. I ddathlu pen blwydd y Brifysgol Agored yn 40 oed, cyflwynodd Wordia.com gyfres o saith fideo, un y dydd, yn amlygu geiriau o arwyddocâd arbennig i'r Brifysgol Agored. 
BERLIN: MATT FREI FYDD YN ARCHWILIO DINAS LLAWN CYFERBYNIADAU A CHYTHRWFL
Mae Berlin wedi tystio popeth o Imperialaeth Natsïaidd i'r Maer hoyw cyntaf; bu'n gartref i rai o'r bobl fwyaf dylanwadol yn hanes gan gynnwys Bertholt Brecht, Marlene Dietrich ac Einstein; ac mae'n ddinas sydd wedi bod yn gyforiog o gythrwfl a gwrthgyferbyniadau ar hyd y canrifoedd. 
Wedi ei chyd-gynhyrchu gan y Brifysgol Agored mae Berlin yn rhaglen ddogfen newydd tair rhan wedi ei ysgrifennu a'i chyflwyno gan Matt Frei, y newyddiadurwr o'r Almaen sydd wedi ennill llu o wobrau. Mae'n dadorchuddio hanes cythryblus a dramatig y ddinas o'r blynyddoedd Prwsiaidd hyd at gwymp mur Berlin, gan gychwyn Ddydd Sadwrn 14 Tachwedd ar BBC 2.

DATHLU GRADDEDIGION CYNTAF Y RADD GWAITH CYMDEITHASOL CYMRU
Daw graddedigion, staff, asiantaethau partner a chyflogwyr i gyd at ei gilydd yng Nghanolbarth Cymru yr wythnos hon i ddathlu carfan gyntaf gradd Gwaith Cymdeithasol (Cymru) y Brifysgol Agored. Trefnwyd y digwyddiad, a gynhaliwyd yn Llandinam, Powys gan dîm yr adran Iechyd a Gofal Cymdeithasol yng Nghaerdydd. Roedd y diwrnod yn cynnwys gweithdai a chyflwyniadau i rannu profiadau ac arferion gorau ar gyfer astudiaethau pellach ynghyd â chyfrannu at ddatblygu cydberthnasau yn y sector gwaith cymdeithasol yng Nghymru.
DATHLU EIN PEN-BLWYDD YN 40 OED LEDLED CYMRU  
Bydd y Brifysgol Agored yn dirwyn dathliadau ei phen-blwydd yn 40 oed i ben gyda chyfres o dderbyniadau ledled y wlad. Yn ystod mis Tachwedd bydd y Brifysgol Agored yn cynnal derbyniadau ar gyfer myfyrwyr, graddedigion, staff a chefnogwyr ym mhob rhanbarth o Gymru. Am ragor o wybodaeth e-bostiwch: cymru-materion-allanol@open.ac.uk
Contact/Cyswllt:
Dewi Knight

d.n.knight@open.ac.uk

029 20 262 708
About the OU in Wales - Ynghylch y Brifysgol Agored yng Nghymru:

· Yn ôl canlyniadau diweddaraf Arolwg Myfyrwyr Cenedlaethol 2009, mae myfyrwyr y Brifysgol Agored, am y pumed flwyddyn yn olynol, yn fwy bodlon ar ansawdd eu haddysg uwch na myfyrwyr mewn unrhyw brifysgol arall yng Nghymru.
· Y Brifysgol Agored yng Nghymru yw'r unig Sefydliad Addysg Uwch 'Cymru gyfan', ac mae'n cofrestru bron 7,000 o fyfyrwyr o bron bob cymuned ledled y wlad. Ariennir y Brifysgol bellach gan CCAUC (Cyngor Cyllido Addysg Uwch Cymru), ac mae wedi rhoi cyfle i bobl ledled y wlad astudio mewn prifysgol yn rhan-amser am 40 mlynedd.
· For the fifth successive year, students at The Open University are more satisfied with the quality of their higher education than those at any other university in Wales, according to the National Student Survey 2009.
· Enrolling almost 7,000 students from virtually every community across the nation, the Open University in Wales is the only ‘all Wales’ Higher Education Institution. Now funded through HEFCW (The Higher Education Funding Council for Wales), the Open University in Wales has provided part-time university study throughout the nation for 40 years.

